
 :پوختە

لە فەیلەسوفە کاریگەر و دیارەکانى سەدەى بیست، کە ڕۆڵێکى بەرچاوى هەبووە  بووهکارل ڕایمۆند پۆپەر یەکێک 

. ، بەو مانایەى لە پانتایی جیاوازى مەعریفەدا کارى کردووەهەردوو کۆمەڵە زانستى سروشتى و کۆمەڵایەتىلە 

کارەکانى، لە هەموو ئەو بوارانەى کە قسەى لەبارەوە کردووە،  جێگاى توێژینەوە بووە و لێکۆڵەران و بیرمەندانى بە 

ینەوانە و  ڕوبەرێکى کاریگەر و فراوانى فەلسەفەى توێژ خۆیەوە خەریک کردووە. ئەم توێژینەوەیەش یەکێکە لەو

 پۆپەر دەخاتەڕوو.  

ڕەخنەى پۆپەر لە مێژووگەرایی یەکێکە لە مۆرکە سەرەکیەکان کە ئەوى پێدەناسرێت. لەوەش زیاتر، بە دیارى کراوى 

تەرخان کردووە.  دەکرێ بڵێین دوو کتێبى )هەژارى مێژووگەرایی و کۆمەڵگاى کراوە و دوژمنەکانى( بۆ ئەو مەبەستە

( ڕەخنەى پۆپەر لە مێژووگەرایی کراوەتە ئامانج، ڕەخنە لە مێژووگەرایی لاى کارل پۆپەرلە توێژینەوەکەدا ) 

 هەوڵدراوە بابەتیانە دیدى ئەو سەبارەت بەم باسە بخرێتەڕوو.

 پۆپەر، ڕەخنە، مێژوو، مێژووگەرایی، حەتمیەت کلیلە وشەکان:

 

 

 پێشەکى:

 توێژینەوەکە:بایەخى 

لە نێو کایەى فەلسەفەى مێژوودا زۆر ڕوانگە و لێکدانەوەى جیاواز بەرچاو دەکەوێـت. لێکدانەوەکانیش بەجۆرێک 

نەشێت.  بەرەنگاربوونەوە بۆو وەک بڵێى یاساى سروشتى بێت  ڕوانرێت،یەن خاوەن و شوێنکەوتووانى لێى دەلە لا

)خولاو خول و پێشکەوتن و کەوتن یان گەڕانەوە(. بەڵام کارل پۆپەر وەک لێکدانەوە دیارەکانیش  خۆى دەبینێتەوە لە 

فەیلەسوفێکى سەدەى بیست ئەو لێکدانەوانەى لە ژێر  چەمکى )مێژووگەرایی( کۆکردەوە و بوێرانە لە گۆشەیەکى 

وەیەکى ڕەخنەکانیشى بە شێ ى ئاراستەى ئەو فۆرمە هزرینە کرد.ڕەخنەییەوە سەیرى کردوو و ڕەخنە بە پێزەکان

، ئاشنابوون سەرەکى لە هەردوو کتێبى )هەژارى مێژووگەرایی( و )کۆمەڵگاى کراوە و دوژمنەکانى بەرچاو دەکەوێـت(

لەگەڵ پۆپەر وادەکات بەرەو فۆرمێک لە هزرین هەنگاو بنێین و لە ڕوانگەیەکى ڕەخنەییەوە سەیرى شتەکانى 

کەینەوە و بیرکردنەوەى هەمیشە لەسەر حەق بوون بنبڕ ، ئەمەش وا دەکات حەتمى بوون ڕەت بدەوروبەرمان بکەین

 .توێژینەوەکان نیشان دەدەات بایەخىبکەین، هەر ئەمەش 

 هۆکارى هەڵبژاردنى بابەتەکە:

، دەکرێ بڵێن سەدەى ململانێ و جەنگى ئایدۆلۆژیاکان (١٩٩٤--١٩٠٢) ئەو سەردەمەى پۆپەر تیایدا ژیانى گوزەراند

هەر لە نازیزم و فاشیزمەوە تا سەرمایەدارى و مارکسیزم. کاریگەرى ئەو ئایدۆلۆژیایانە لەسەر بەشى زۆرى بووە. 

ڕۆشنبیران و بیرمەندان و سیاسەتمەدارانى ئەو سەدەیە دەبینرا، تەنانەت کاریگەریەکە درێژبۆتەوە  و تا ئێستاش بە 

پۆپەر دژى ئەو فۆرمە هزرینە وەستاوەتەوە و بانگەشەى  ڕونى لە نێو چینى ڕۆشنبیران و خوێنەران دەبینرێت. بەڵام

هەنگاونانى پۆپەر دژى بیرکردنەوەى گشتى کە پێچەوانەکەى بۆ مێژووگەراکان ڕاستە.  ،بۆ کۆمەڵگاى کراوە کردووە

 سەرەکی توێژینەوەکەیە.  هۆکارێکىسەردەمەکەى خۆى 

 

ڕوونکردنەوەى ئەو لێڵیەیە کە لە بەکارهێنانى چەمکى )مێژووگەرایی( لاى پۆپەر  مەبەستمان لەم توێژینەوەیە

 .دەبینرێـت، هاوکات پێناسەکردن و ڕەخنەکانیشى لێى لەخۆدەگرێت

 میتۆدى توێژینەوەکە:

شیکارى بەکارهاتووە و هەوڵدراوە ماناى مێژووگەرایی و ڕەخنەکانى پۆپەر سەبارەت  میتۆدىلەم توێژینەوەیەدا 

 باسە شڕۆڤە بکرێت. بەم

 پێکهاتەى توێژینەوەکە: 

تەوەر پێکدێت، لە تەوەرەى یەکەمدا پێناسەى مێژووگەرایمان کردووە، لە تەوەرەى دووەمدا  ٢توێژینەوەکە لە 

ڕەخنەکانى پۆپەر باس کراوە، کە ئەویش دابەش بۆ دوو لق دەبێـت. جێگاى باسە لە کۆتایدا ئاماژەمان بەو سەرچاوانە 

 ە لە نوسینى توێژینەوەکە سودى لێوەرگیراوە.کردووە، ک

 مێژووگەراییتەوەرەى یەکەم: پێناسەى 

مێژووگەرایی یەکێکە لەو چەمکانەى کە لە خوێندنەوەى فەلسەفەى مێژوودا بەرچاومان دەکەوێت. مشتومڕ و 

هەندێک وەک پرسێکى بڕوا بوون بە ناحەتمیەتى مێژوویی ناساندووییانە،  گفتوگۆیەکى بەرچاو هەیە لەبارەیەوە.

هەندێکى تر وەک حەتمیەتى مێژوویی مامەڵەیان لەگەڵ کردووە. ئێمە لێرەدا تەنها وەک پرسێکى زەق لاى پۆپەر 

ەهۆى و. بەڵام بمێژووگەرایی یەکێکە لەو ڕێبازانەى کە پۆپەر هەر لە سەردەمى لاوییەوە پێى ئاشنا بودەیخەینەڕوو. 

سەرقاڵ بوونى بە کارى تر، بە دیاریکراویش کارکردن لەسەر زانستى سروشتى بۆى نەلوا و نەپڕژایە سەرى بۆ 

 ئەوەى لێکۆڵینەوەى ورد لەو بارەیەوە بکات. هاوکات لە سییەکانى سەدەى بیست بەهۆى زەقبوونەوەى ئایدۆلۆژیاى

ەم لیدارەکانیان، پۆپەر دووبارە ڕوبەڕوو بوو لەگەڵ ئەم ڕێبازە. فاشیزم و نازیزم و کۆمۆنیزم و دەرکەوتە مەترس

 وپێناوەدا کتێبى )هەژارى مێژووگەرایی( نووسى و ڕەخنەى لەم ڕێبازە گرت. دواى ئەویش کتێبى )کۆمەڵگاى کراوە 

ان و ڕێبەر لە دوو بەرگدا لە چاپدا و مێژوو یاخود ڕەگ و ڕیشەى ئەم ڕێبازەى خستەڕوو ١٩٤٥دوژمنەکانى( لە ساڵى 

 (.Birner,2018و هەڵگرانى ڕێبازەکەى بە دوژمنانى کۆمەڵگاى کراوە ناوزەند کرد )

بەکارهێنانى مێژووگەرایی وەک زارەوە دەگەڕێتەوە بۆ ناوەڕاستى سەدەى نۆزدە و لە گرنگترین بەکارهێنەرانى 

بوو، کە وەک پەرچەکردارێک دژى ئایدیاى پۆزەتیڤیستەکان بۆ زانست و مەعریفە بە کارى هێنا. هەروەها  (١))دێلتاى(

لەگەڵ ئەو باوەڕە بوو کە شتەکان مێژوویان هەیە و پێویستە لە ڕوانینمان بۆ شتەکان ئەو مێژووە لەبەرچاو بگیرێت 

(THE CAMBRIDGE DICTIONARY OF PHILOSOPHY, 1999:386؛)The Concise 

Encyclopedia of Western Philosophy,2005:159 ).)  

مێژووگەرایی لە ڕووى چەمکەوە " ڕێبازێکە جەخت لەسەر ئەوە دەکاتەوە کە مەعریفەى کارو بارەکانى مرۆڤ 

ی تایبەتمەندییەکى مێژووییان هەیە و ناتوانرێت کورت یاخود پوخت بکرێتەوە. هەروەها ناتوانرێت هیچ دیدێکى نامێژووی

                                                           
وناسێکى گەورەى ئەڵمانییە. بە لێکۆڵینەوەکانى سەبارەت بە وفەیلەسوفێکى ڕەخنەیی و مێژ 1833-1911( Wilhelm Diltheyویلیەم دێلتاى ) (1)

سرێت. کە جیاکارى کرد لە نێوان زانستە سروشتییەکان و کۆمەڵایەتییەکان لە بوارى میتۆد و مێتۆدى تێگەیشتنى د لە زانستە کۆمەڵایەتییەکان دەنامیتۆ

 (.Simon,1996:106بۆ زانستە کۆمەڵایەتییەکان دامەزراند )

هەبێت بۆ تێگەیشتن لە سروشتى مرۆڤ و کۆمەڵگا. هەر بۆیە مەعریفەى مێژوویی پێویستى بە لێکدانەوەیەکى فەلسەفى 

 THE CAMBRIDGE" ) دەستەبەر بکاتهەیە، کە ئەنجامێکى ئەقڵانى بۆ هەموو مەعریفەى چالاکییەکانى مرۆڤ 

DICTIONARY OF PHILOSOPHY,1999:386ون دەبێتەوە کە بە پێى مێژووگەرایی (. لەم پێناسەیدا ئەوە ڕو

ناکرێت مێژوو بچووک بکرێتەوە لەو ڕووداوانەى کە زانراون. بەڵکو لە پشتى ڕووداوەکانەوە مانایەک هەیە کە 

پێویستمان بە لێکدانەوەیەکى فەلسەفى هەیە، بۆ ئەوەى نادیاریەکان یان نهێنییەکان یان کۆدەکانى پشت ڕووداوەکانمان 

 یان بخوێنێتەوە. بۆ ئاشکرا بکات 

ۆ زانستە بەڵکو لاى ئەو " مێژووگەرایی ڕێبازێکە ب ،بەڵام لاى پۆپەر، مێژووگەرایی تەنها ئەو پێناسانە لەخۆناگرێت

ەها واى کۆمەڵایەتییەکان، کە واى دادەنێت ئامانجى بنچینەیی زانستە کۆمەڵایەتییەکان پێشبینى کردنى مێژووییە، هەرو

، کە ۆزینەوەى 'ریتمەکان' یان 'نەخشەکان' یان 'یاساکان' یان 'ئاڕاستەکان' بەدەست دێتدادەنێت ئەو ئامانجە بە د

اسراوى بناغەن بۆ پەرەسەندنى مێژوو". هەڵبەتە پێویستە بوترێت پۆپەر ئاماژە بەوە دەکات هەڵبژاردنى زاروەیەکى نەن

ن بووە لە باوەڕى مێژووگەراکان و وەک  "مێژووگەرایی" بە ئەنقەست بووە و ئامانج لە هەڵبژاردنیشى ڕەخنەگرت

 (.Popper,1986:3ڕەخنەگرتنەکەشى بێ بنەما نییە )

بەڵام هەڵبژاردنى چەمکى مێژووگەرایی لە لایەن پۆپەرەوە جێگاى لێکدانەوە وڕەخنەى بیرمەندانە. لەوانە  دۆناگان 

(Donagan( ئاماژە بە  ڕەخنەى مایەرهۆف )Meyerhoffدەکات، کە پێى وایە )  پۆپە( ر زاراوەىhistoricism ى )

(ى ئەڵمانى وەرگرتووە کە لە لایەن دێلتاى بەکارهاتووە، هەروەها درێژەى پێدەدات و Historismusلە زاراوەى )

(ى پۆپەر بە historicismئاماژە بەوە دەکات کە ئەم زاراوەیە لە لایەن دێلتاى و کەسانى تریش بە ماناى جیاواز لە )

بە    ماناى   حەتمیەت   بەکاریان   نەهێناوە   (ییان  Historismusهێنەرانى چەمکى )کارهاتووە. چونکە بەکار

(Donagan,1974,Book 2:905،لە وەڵامى ئەم ڕەخنەیەدا پۆپەر تیشک دەخاتە سەر ١١٨،ص:٢٠٠٢(؛)خیربک .)

ئەوەى کە پەیوەندى بەهێز لە نێوان ڕێژەگەرایی مێژوویی و مێژووگەرایی هەیە، ئەگەرچى یەکەمیان باوەڕى بە ڕێژەیی 

تایبەتمەندى تێدایە،  پێى وایە  بە نمونە دێنێتەوە  کە هەردوو (١)بوونە و دووەمیان باوەڕى بە حەتمییەتە، ئەو شپینگلەر

، لە هەمان کاتدا مێژووگەرایە لە تێگەیشتنى پۆپەر بۆ ڕێژەگەراییشپینگلەر ڕێژەگەرایە لە تێگەیشتنى دێلتاى بۆ 

 ،مێژووگەرایی، چونکە شپینگلەر پێشبینى کەوتن یاخود پوکانەوەى ڕۆژئاوا دەکات، هەروەها  شپینگلەر کڕۆکگەراییە

ەهێزى لەگەڵ مێژووگەرایی هەیە )لە درێژەى ئەم تەوەرەدا پەیوەندى نێوان کڕۆکگەرایی و کە پەیوەندى زۆر ب

  (.Popper,1974,book:2:1173مێژووگەرایی ڕوون دەکرێتەوە( )

 تەوەرەى دووەم: ڕەخنە لە مێژووگەرایی

گیرى خۆى بۆ مێژووگەرایی جەخت لەسەر پێشبینى کردن وەک کارێکى گرنگى زانست دەکاتەوە ، پۆپەریش لایەن

ئەو ئامانجەى زانست دەخاتەڕوو. بەڵام ئەو جیاکارى دەکات لە نێوان دوو جۆر لە پێشبینى کردن. یەکەمیان پێشبینى 

(ى بۆ بەکارهێناوە، ئەم جۆرە پێشبینى کردنە مەرجدار و کورت مەودایە predictionکردنێکى زانستییە، کە زاراوەى )

(Popper,1962:339 بە مانایەکى تر .) لە دۆخێکى لەم شێوەیە ئەنجامێکى دیاریکراو بە دەست دێت. بۆ نمونە: ئاو

پلە. یان مادە دەگۆڕێت بۆ وزە ئەگەر خێراییەکەى بگات بە خێرایی  ١٠٠دەکوڵێت ئەگەر پلەى گەرمى بەرزبێتەوە بۆ  

زاراوەى  تیشک. نمونەش بۆ کورت مەودا پێشبینى کردنى کەش و هەوا. جۆرى دووەم پێشگۆیی مێژووییە کە

(Prophecy بۆ بەکارهێناوە. ئەم جۆرە پێشبینى کردنە جێگاى سەرنج و ڕەخنەى پۆپەرە کە مێژووگەراکان ئەنجامى )

دەدەن. جێگاى باسە ئەم جۆرە لە پێشبینى کردن  زیاتر بیڕوڕاى کەسییە نەک بابەتى کە جێگاى بایەخى زانستە. لە 

(. بە مانایەکى تر Passmore,1975:35ى دوورمەوداى بێ مەرج )تایبەتمەندییەکانى بریتین لە پێشبینی کردنێک

دەکرێ بڵێین بانگەشەیەکى غەیبزانییە و پشت نابەستێت بە تاقیکردنەوە. لەم جۆرەدا پێشبینییەکان لە خۆوە دەکرێت 

سەبارەت و نازانرێت ئەنجامەکانیش بەدەست دێن یان نا. باشترین نمونەش بۆ ئەم جۆرە پێشبینییەکەى کارل مارکسە 

بە کۆمۆنیزم، یان پێشبینى ئاینەکان سەبارەت بە ڕۆژی دوایی. جیاوازی گەورە لە نێوان ئەم دوو جۆرە لە پێشبینى 

کردن هەیە. لە یەکەمیاندا زانستییانە پێشبینى دەکرێت و ئەو ئەنجامانەش کە بەدەست دێن چاوەڕوانکراون. بەڵام لە 

                                                           
 (.,359:1996Simon) ( ژیاوە193٦-1880) ئەڵمانییە کە لە ماوە ساڵانى  مێژووناس و فەیلەسوفێکى  لەرشپینگ  (1)

وە و لە ڕێگەى مەعریفەى مێژووەوە پێشبینى دەکرێت و بنەمایەکى جۆرى دووەم بنەماى پێشبینى کردنەکە مێژو

زانستى نییە، بەڵکو لەسەر بنەماى تێبینى کردن بنیاد نراوە، تێبینی کردنیش نابێتە بنچینە بۆ زانستى بوون، ئەو 

 ١،ب:٢٠٠٦ئەنجامانەش کە چاوەڕێ دەکرێ ڕووبدات، بایی پێویست نین و ناتوانرێت پشتى پێ ببەسترێت ) پۆپەر،

(. هەر سەبارەت بە جیاوازى ئەو دوو جۆرە پێشبینیە، پێشگۆیی مێژوویی ناتوانرێت ڕێی لێبگیرێت واتا حەتمییە، ٢١-٢٠:

لە کاتێکدا پێشبینى کردنى تەکنەلۆژى )بە بەکارهێنانە پۆپەرییەکەى( داهاتوو بە کراوەیی بۆ ئەگەرى زیاتر بە جێدێڵێت 

(Urbach,1978:124.) 

جێگاى سەرنجە لە خوێندنەوەى ڕەخنەکانى پۆپەر بۆ مێژووگەرایی، خوێنەر ڕووبەڕو دەبێت لەگەڵ دووڕیانێک و 

تیۆریەوەیە یان لە ڕووى میتۆدى؟ یان  یڕووئەو پرسیارەى لا گەڵاڵە دەبێت: ئایا ڕەخنەى پۆپەر لە مێژووگەرایی لە 

کارهێنانى زارەوەى مێژووگەرایی بووە بە جێگاى ڕەخنە بۆ مەبەستى پۆپەر لە مێژووگەرایی چییە؟ ، ئەو لێڵیە لە بە

بەشێک لەو توێژەرانە یان ئەوانەى کە پێداچوونەوەیان بۆ کتێبى )هەژارى مێژووگەرایی( کردووە. یەکێک لەوانە پیترم 

(Pitirimـە کە پێى وایە ئەو زاراوەیە ناڕونى تێدایە، بەوەى لە هەندێک شوێن وەک سیستەمێک یان قوتابخ) انەیەکى

هزرى زانستى کۆمەڵایەتى یان کۆمەڵناسى دەبینرێت، لەکاتێکدا ئاماژەى بە ڕێبەرە دیارەکانى قوتابخانەیەکى لەم 

شێوەیەى نەکردووە. لە لایەکى تر بە سەرنجدان لە پێناسەکەى پۆپەر بۆ مێژووگەرایی ئەوە تێبینى دەکرێت کە 

ێشبینى مێژوویی دەکەن مەبەست لە مێژووگەرایی هەموو ئەو تیۆرانەیە کە پ

(Sorokin,1958:334(؛)Kenaw,2010:320 بە چوونە ناو ڕەخنەى پۆپەر لە مێژووگەرایی بە قوڵى و هەروەها .)

بە سوود بینین لە جۆن پاسمۆر، کە یەکێکە لە لێکۆڵەرانى فەلسەفەى کارل پۆپەر، دەگەینە ئەو ئەنجامەى کە 

ۆ توێژەران و تایبەتمەندى میتۆدى هەبێت. بەڵکو لە هەمان کاتدا ک نییە بمێژووگەرایی لاى پۆپەر تەنها کایە

(. دەکرێ بوترێ کتێبەکەى Passmore,1975:30مێژووگەرایی ڕەهەندى تیۆرى هەیە و لایەنگرى زۆریشى هەیە )

)هەژارى مێژووگەرایی( سەلمێنەرى ئەوەیە کە پۆپەر مێژووگەرایی وەک میتۆد سەیر دەکات. لە هەمان کاتدا  بە 

ەرنجدان لە کتێبى )وانەى ئەم سەدەیە( وا دەردەکەوێت تیۆرێک بێت و ڕەهەندى سیاسى هەبێت. جگە لەمەش، لە س

 Conjectures andچەند شوێنێکدا پۆپەر دیدى خۆی بۆ مێژووگەرایی ڕوون کردۆتەوە، بۆ نمونە: لە کتێبەکەیدا )

Refutationsوویی وەک  پێویستییەک دەبینین بۆ سیاسەت ( ئاماژە بەوە دەکات کە مێژووگەراکان پێشگۆیی مێژ

کردن بە ڕێگەیەکى ئەقڵانى. بەمەش مێژووگەرایی رەهەندێکى تیۆرى لەخۆى دەگرێت. هەر لە هەمان کتێبدا ئاماژە 

بەوە دەکات کە زۆرێک لە هاوڕێیانى مارکسیستن، ژمارەیەکى بەرچاویش لەو هاوڕێیانە فیزیازان و بایۆلۆژیستى زۆر 

جەخت لەوە دەکەنەوە و سەرسامن بە بانگەشەى مارکسیزم و وەک زانستێک دەیبینن کە زۆر باشن، ئەوان 

پێشکەوتووە و میتۆدى پێشبینى کردن وەک زانستە سروشتییەکان جێبەجێ دەکات، پۆپەریش دەیەوێت بیسەلمێنێت 

وگەرایی دەردەکەوێت. (. لێرەدا ڕەهەندى میتۆدى مێژوPopper,1962:336-337) کە مارکسیزم بنەمای زانستى نییە

لە قۆڵێکى ترەوە، بە سەرنجدان لە پێناسەکەى پۆپەر بۆ مێژووگەرایی دەتوانرێت تێبینى ئەوە بکرێت کە هەردوو 

ڕەهەندى تیۆرى و میتۆدى بەرجەستە دەبێت. لە سەرەتاى پێناسەکە ئەوە دەخاتە ڕوو کە "مێژووگەرایی ڕێبازێکە بۆ 

دەنێت ئامانجى بنچینەیی زانستە کۆمەڵایەتییەکان پێشبینى کردنى مێژووییە" لێرەدا زانستە کۆمەڵایەتییەکان کە واى دا

ڕەهەندى میتۆدى دەرکەوتووە کە زانستە کۆمەڵایەتییەکان پەیڕەوى دەکەن. لە بەشى کۆتایی پێناسەکە ئەوە 

'ئاڕاستەکان' بەدەست دێت،  دەخاتەڕوو کە " ئەو ئامانجە بە دۆزینەوەى 'ریتمەکان' یان 'نەخشەکان' یان 'یاساکان' یان

کە بناغەن بۆ پەرەسەندنى مێژوو" ، لێرەدا ڕەهەندى تیۆرى دەرکەوتووە، بەوەى کە مێژووگەرایی تیۆرێکە باوەڕى 

بە دیارى کردنى یاسایەک یان ئاڕاستەیەک هەیە بۆ مێژوو، هەروەها ئەو یاسایەش وەک بناغە دەبینرێت بۆ 

 پەرەسەندنى مێژوو.

سەرەوە ئەوە ڕوونکرایەوە کە مێژووگەرایی خاوەن دوو ڕەهەندە، بەڵام پێویستە ئەوە بوترێت لەم پەڕەگرافەى 

کە پەیوەندى بەهێز لە نێوانیان هەیە و پەیوەندییەکە لە پەڕەگرافەکانى داهاتوو دەبینرێت. بۆ ئەوەى زیاتر زارەوەى 

ە دەست نیشان بکرێت، لێرەدا لەسەر بنەماى مێژووگەرایی لاى پۆپەر ڕوون بێت هەروەها  ڕەخنەکانى پۆپەر لەم چەمک

 ئەو دوو ڕەهەندە مامەڵەى لەگەڵ دەکرێت. 

    مێژووگەرایی وەک تیۆر :ڕەهەندى یەکەم

لە گۆشەنیگاى پێناسەکەى پۆپەرەوە بۆ مێژووگەرایی، مێژووگەرایی بریتییە لە باوەڕبوون بەوەى کە مێژوو وەک 

زانستە سروشتییەکان خاوەن یاسا و ڕێرەوى خۆیەتى بە پێى ئەو یاسایانە مێژوو بەردەوام دەبێت، وە ئەگەر پەى 

پێشبینى بکرێت و  ڕوون و بەرچاو بێت. لە دیدى بەو یاسایانە ببردرێت دەتوانرێت ئێستا بزانرێ و داهاتووش 

مێژووگەرا کارەکتەرى سەرەکى مێژوو نەتەوەى مەزن و ڕێبەرى مەزن یان هزرى مەزنە، ئەوان ڕۆڵى تاک لە گەشە 

و گۆڕانکارییەکان بێ بایەخ دەبینن، هەروەها هەوڵ دەدەن لە ڕووداوەکانى ناو مێژوو تێبگەن و پەى بە یاساکانى 

ئەمەش داهاتوو بنەخشێنن. ئەگەرچى مێژووى زاراوەى مێژووگەرایی زۆر کۆن نییە، بەڵام پۆپەر ئاماژە  ببەن، دواى

ئایدیاکە بۆ مێژووی کۆن دەگەڕێتەوە. جێگاى باسە ئەو لە ماوەى ژیانیدا سەروکارى لەگەڵ  کە ڕەگىبەوە دەکات 

لە مارکسەوە دەگەڕێتەوە بۆ هیگڵ و هزرەکە  ڕیشەىمارکسیزم هەبوو بەڵام جەخت لەسەر ئەوە دەکاتەوە کە 

ەوە بە میرات بۆى ماوەتەوە، پێش کۆمتیش پلاتۆ (٢)(Comte، کە ئەویش لە کۆمت )(١)دواتریش بۆ جۆن ستیورات میل

(، بەڵام پێویستە بوترێت لە هێزیۆدیش کۆنتر )گەلى Hesiodو لە ئەویش بەرەو خوار هیراکلیتس ئینجا هێزیۆد )

 ٢٠٠٦(؛)پۆپەر،Popper,1962:338بەم شێوەیە ڕێشەى ئایدیاکە بۆ خۆرهەڵات دەگەڕێتەوە ) هەڵبژاردە(ى جولەکەیە،

 (.٣٠: ١،ب:

کەواتە دەتوانین بڵێین بنەماى مێژووگەرایی ئەوەیە سوود لە مێژوو دەبینرێت و تیایدا هەوڵ دەدرێت بۆ ئەوەى 

مانایەک بە مێژوو ببەخشن، هەر ئەوەندە نا، بەڵکو ئامانجى ئەوان بۆ تێگەیشتنە لە ئێستا و دواى ئەوەش پێشبینى 

هەیە. لەم گۆشەنیگایەوە مێژووگەرا، ئەو کەسەى باوەڕى  کردنى داهاتوو لەسەر بنەماى ئەو مەعریفە مێژووییەى کە

دوچارى دۆگمایی دەبێت، بەوەى داهاتوو چارەنووسە  هەیە وبە مێژووگەرایی هەیە، باوەڕى بە حەتمییەتى مێژوویی 

                                                           
 THE CAMBRIDGE DICTIONARY OF) ( ژیاوە183٦-1٧٧3) ساڵانى ( فەیلەسوفێکى سکۆتلەندییە، لە ماوەىMill,Jamesجەیمس میل ) (1)

PHILOSOPHY,1999:567.) 
( ژیاوە و بە دامەزرێنەرى پۆزەتیڤیزم دادەنرێت 185٧-1٧98( فەیلەسوفێکى فەڕەنسییە، لە ماوەى ساڵانى )Comte,Augusteئۆگست کۆمت ) (2)

(THE CAMBRIDGE DICTIONARY OF PHILOSOPHY,1999:168.) 

و ناکرێت خۆى لێ لابدەى ئەمەش پێى دەوترێت چارەنووسى مێژوویی کە پۆپەر وەک ئایدیایەکى بێ مانا سەیرى 

(. مەبەستى Popper,1986:v، چونکە ناکرێت هیچ پێشبینییەکى زانستى و ئەقڵانى هەبێت لە ڕێرەوى مێژوودا. )دەکات

پۆپەر لێرەدا ئەوەیە کە داهاتوو بەو ماناى کە مێژووگەراکان لێی تێگەیشتون، چارەنوس نییە، بەڵکو داهاتوو بۆ هەموو 

 .ئەگەرێک کراوەیە

کارى مێژووگەرایی پێشگۆیی مێژووییە، پۆپەر ئەمە وەک مەترسى دەبینێت،  وەک پێشتر ئاماژەى بۆ کرا بنچینەى

چونکە هەندێ جار پێشگۆییەکە کاریگەر دەبێت لەسەر ڕووداوە پێشبینى بۆ کراوە، پۆپەر ئاماژە بۆ ئەفسانەى گرێى 

کاریگەرى  ئۆدیپ دەکات، کە لە ئەفسانەکەدا ئۆدیپ باوکى خۆى کوشت کە هەرگیز پێشتر نەیبینى بوو، ئەمەش

ڕاستەوخۆى پێشگۆیی بوو. لەبەر ئەوە پۆپەر پێى دەڵێت )کاریگەرى ئۆدیپ( وەک ناونیشانێک بۆ کاریگەرى پێشگۆیی 

 (. Popper,1986:13لەسەر ڕووداوە پێشگۆیی بۆ کراوەکە )

ان وەک زۆر لە وانەى شوێنکەوتەى مێژووگەرایین، دەیانەوێت لە ڕێگەى ڕێبازەکەیانەوە زانستە کۆمەڵایەتییەک

ئامرازێکى بەهێز بگوازنەوە بۆ دەستى سیاسەتمەدارەکان، بۆ ئەوەى دەستبگرن بەسەر کۆمەڵگادا و کاروبارەکانیان 

(.   هەر بۆیە مێژووگەرایی پەیوەندییەکى بەهێزى لەگەڵ Popper,1986:57بە ڕێگەیەکى ئەقڵانى ئەنجام بدەن )

، دواتریش ست بووا لەگەڵ مارکسیپۆپەر لە سەرەتاکانى ژیانیدکایەى سیاسەت هەیە، وەک لە پێشتر ئاماژەى بۆ کرا 

لەگەڵ فاشیزم و نازیزم ئاشنابوو. ئەمە بۆ ئەو تەنها ڕووداوێک نەبوو، بەڵکو پێویستى بە خوێندنەوە و بیرکردنەوەى 

نەماى ئەو زۆر بوو، بۆ ئەوەى لە ڕەگ و ڕیشە و مەبەستى ئەو ئایدۆلۆژیایانە تێبگات، تا لە کۆتایدا ئامانج و ب

ئایدیایانەى لە ژێر ناونیشانى چەمکى )مێژووگەرایی( لە قەڵەم دا. لە ئەنجامدا گەیشتە ئەو باوەڕەى کە  بە گوێرەى 

مێژووگەرایی مرۆڤ بەستراوى چارەنوسێکە و ناتوانێت خۆی لێ لابدات، هەروەها مەحکومە بەو چارەنوسە و 

وگەرایی هەیە جەخت لەسەر حەتمییەتى مێژوویی دەکەنەوە. تا ئێرە ئەوانەى باوەڕیان بە مێژو وردەى دیکەى نییە بژا

لەوانەیە گرفت نەبێت کە کەسێک بەم شێوەیە بیر بکاتەوە، بەڵام ئاریشەکە کاتێک دەست پێدەکات کە ئەوانەى باوەڕیان 

ئەوان باوەڕیان بەو فۆڕمە لە بیرکردنەوە هەیە دەیانەوێت لە ڕێگەى کایەى سیاسەت هەمووان ناچار بکەن کە ئەوەى 

پێى هەیە ڕاستییە و پێویستە ملکەچ بن، چونکە لە ئایدیاى ئەوان مێژوو  وەک شەمەندەفەرێک سکەى تایبەتى خۆى 

زم یتالیتارهەیە و ئەوەى بیەوێت ڕێگا لەم شەمەندەفەرە بگرێت دەبێت لەناو ببرێت. ئەمەش وا دەکات مێژووگەرایی  تۆ

ەناوبردنى ئەو تاک و کۆمەڵانەى کە دژى ئەو بۆچونە دەوەستنەوە. بهێنێت بۆ مەیدان و دەست بکات بە ل

 (.١٨:  ١،ب:٢٠٠٦)پۆپەر،

هەر بۆیە پۆپەر پێى وایە بیرکردنەوەى لەم جۆرە کۆمەڵگاى داخراو بەرهەم دێنێت. چونکە بنەمایەکى تۆتالیتارى 

بوونى هەر ئایدیایەکى جیاواز جێگاى  هەیە ، کە بریتییە لە توانەوەى ئەوانى تر لە بۆتەى ئایدیاى خوازراو، بەمەش

قبوڵ نییە و بۆشاییەک بۆ گفتوگۆ نامینێتەوە، لەوەش زیاتر هەر ئێستایەک ڕەت دەکرێتەوە کە ئەوان تیایدا پەنهان بن، 

ئێستا لاى ئەوان دیارکراوە و جێگاى گفتوگۆ ڕەت کردنەوە نییە، بە هەمان شێوە داهاتووش بڕیارى لەسەر دراوە. لە 

ەندییەکانى ترى کۆمەڵگاى داخراو ئەوەیە  هەر گۆڕانێک ڕەت دەکرێتەوە، ئەگەر لەگەڵ ئایدیاى ئەوان نەگونجێت، تایبەتم

هەروەها جێگاى ڕەخەنگرتنى ئەقڵانى و ئازادى لە مەترسی دایە. ستەمکارى شوێنى ئازادى ڕادەربڕین و ڕەخنە 

جێگاى کۆمەڵگایەکى فرە ڕەنگ، مەبەستمان لەمە دەگرێتەوە. لە کۆتایشدا دەبێت بە کۆمەڵگایەکى یەک ڕەنگ لە 

(. لە بەرامبەر کۆمەڵگاى داخراو پۆپەر کۆمەڵگاى Lessnoff,1980:103باوەڕبوونە بە یەک ئایدیا و یەک چارەنووس )

کراوە پێشنیار دەکات، کە وەک خۆى ئاماژەى پێدەکات خاوەن دوو تایبەتمەندییە. یەکەمیان ئەوەیە کە لە کۆمەڵگاى 

دا گفتوگۆى ئازاد هەیە و گفتوگۆکان کاریگەرییان لەسەر سیاسەت هەیە. دووەمیان ئەو دەزگایانەى کە لە کراوە

کۆمەڵگاى کراوەدا هەیە بۆ پاراستن و ئازادى  لاوازەکانە، کە مەبەست لێى پاراستنى هاووڵاتیانە لە خراپ بەکارهێنانى 

ى و کۆمەڵایەتییەکانە. هەر بۆیە دەسەڵاتى سیاسى پێویستە هێزى ئابورى، ئەم بەرگری کردنەش لە ڕێگەى دەزگا یاسای

کۆنتڕۆڵى دەسەڵاتى ئابورى بکات. پۆپەر جەخت لەسەر ئەوە دەکاتەوە کە کۆمەڵگاى کراوە  بۆ ئەوەیە تاکەکان 

 MARCUSEئازادانە هەناسە بدەن و بیربکەنەوە ، لەوەش زیاتر لە کۆمەڵگاى کراوەدا هەموو تاکێک بەهاى هەیە )

and POPPER,1985:78(؛)youtube,1974, Karl_Popper_Clips.) 

http://journal.uor.edu.krd/index.php/JUR%20Vol.7


Journal of University of Raparin                   نەڕیراپ ۆیزانك یارۆڤگ                   E-ISSN: 2522 – 7130    P-ISSN: 2410 – 1036  

319 
2020, January.1No.. 7http://journal.uor.edu.krd/index.php/JUR Vol.  81).paper1o(N).7/Vol(10.26750DOI:https://doi.org/ 

هەر لە چوارچێوەى مێژووگەرایی وەک تیۆر دەتوانین مێژووگەرایی بۆ مێژووگەرایی میانڕەو و توندڕەو پۆلێن 

بکەین. ئەوەى کە لە سنورى بیرکردنەوەى میانڕەوانەدا جێگاى دەبێتەوە ئەوەیە کە مرۆڤ دەتوانێت ئەو چارەنوسە 

خەیاڵدانى فەیلەسوفەکان قەتیس ماوە، بۆ نمونە تێکبشکێنێت کە هەیەتى، ئەویش لە ڕێگەى ئەو خەیاڵەى لە ناو 

ئەگەرچى پلاتۆ باوەڕى بە چارەنوسى مێژووییە، بەڵام ئەو پێى وایە دەتوانین لە ڕێگەى دروست کردنى دەوڵەتێک کە 

 یەک دەرچەىفەیلەسوف حوکمدارى بکات دەتوانرێت ئەو چارەنوسە مێژووییە لەناوببردرێت، بە مانایەکى تر 

یە ئەویش ئەوەیە کە پلاتۆ ویناى کردووە. مێژووگەرایی توندڕەو، پێچەوانەى میانڕەو، پێى وایە مرۆڤ دەربازبوون هە

ناتوانێت ئەو چارەنوسە مێژووییە بگۆڕێت و بێ دەسەڵاتە بەرامبەرى، بەمەش هەوڵى مرۆڤ بۆ گۆڕین یان باشتر 

 ڕیارى لەسەر دراوە.کردنى دۆخەکان بێ ئاکامە، چونکە پێشتر دۆخەکان لە لایەن هێزێکەوە ب

هەڵبەتە باوەڕى بەشێک لە مێژووگەراکانیش  بۆ چاک کردنى کێشەکان، بە دیاریکراویش ئاریشە سیاسییەکان 

شۆڕشە. یان بە مانایەکى تر پێیان وایە ئەو ئایدیایەى ئەوان باوەڕیان پێى هەیە لە ڕێگەى شۆڕشەوە بەدى دێت یان 

 MARCUSE andناکەنەوە لە هەر کارێکى توند و تیژى ) یارمەتى بەدیهێنانى دەدات. هەر بۆیە سڵ

POPPER,1985:83.) 

لێرەدا گەیشتینە ئەو ئەنجامەى کە مێژووگەرایی وەک تیۆر بریتییە لە ڕوانین بۆ ژیان لە یەک گۆشەنیگاوە، یاخود 

ش بە سودبینین لە مێژوو دەتوانین بڵێین شێوازێک لە بیرکردنەوەیە کە ئامانجى پێناسە یا لەقالبدانى ژیانە، ئەم کارە

ئەنجامدەدات، بەڵام ئەوە ماناى ئەوە نییە کە ڕوانینینەکانى سەبارەت بە ڕابردووە، بە پێچەوانەوە پێمان دەڵێت ئێستا 

چییە و داهاتووش چى دەبێت. حەتمى بوون تایبەتمەندى سەرەکى مێژووگەرایی وەک تیۆرە و ئەگەرى ڕوونەدان 

دۆگمایی بەرهەم بێت لەسەر ئاستى تاک و لەسەر ئاستى باڵاش، کە مەبەستمان ڕەتدەکاتەوە، ئەمەش وادەکات 

سیاسەتمەدارەکانە، تۆتالیتاریزم بەرهەم دێت و کاردەکرێت بۆ توانەوەى ئەو کەس و گروپانەى کە جیاواز لە ئایدیاى 

راو ناودەبرێت، کە تیایدا ویستراو بیردەکەنەوە. ئەو دۆخەش کە مێژووگەرایی زاڵدەبێت، لاى پۆپەر بە کۆمەڵگاى داخ

ڕەخنە و گفتوگۆ بەهاى نییە، چوارچێوەیەک بۆ ژیان کێشراوە و دەرچوون لەو سنورە جێگاى قبوڵ نییە، ئایدیاى نوێ 

پێشوازى لێناکرێت و هەر شتێکى نوێ کە پێچەوانە و دژ بێت لەگەڵ ئایدیاکە ڕەت دەکرێتەوە. لە دۆخێکى لەو شێوەدا، 

پیرەى لێدێت کە چاوەڕێى مەرگ دەکات، بەو مانایەى ئەوەى چاوەڕێدەکرێت، پێشکەوتن و  کۆمەڵگا وەک ئەو پیاوە

 چارەسەرکردنى کێشەکان نییە، بەڵکو قۆناغە پێشبینی بۆ کراوەکەیە.

 مێژووگەرایی وەک میتۆد :ڕەهەندى دووەم

بایەخ بە زانستى کۆمەڵایەتى  لە کتێبەکەیدا )هەژارى مێژووگەرایی( پۆپەر ئاماژە بەوە دەکات کە ئەو توێژەرانەى

دەدەن دوچارى گرفتێک دەبن، ئەویش بابەتى میتۆدە. زۆربەى توێژەرانیش بایەخ بە میتۆدەکانى زانستە سروشتییەکان 

ش زانستى فیزیا دەدەن، هۆکارەکەشى ئەو سەرکەوتنە مەزنانەیە کە زانستە سروشتییەکان بە دیاریکراویش  یبە تایبەت

ردن بەدەستیان هێناوە. هەروەها لە کتێبەکەیدا جیاکارى دەکات لە نێوان دوو جۆر توێژەر و لە بابەتى پێشبینى ک

سروشتگەرایی بۆ ئەو کەسانەى کە پێیان -سروشتگەرایی. دژە-سروشتگەرایی و لایەنگرى-پۆلێنیان دەکات بۆ دژە

سروشتگەرایی بۆ -بکەین. لایەنگرىوایە ناتوانین میتۆدەکانى زانستى فیزیا لەسەر زانستە کۆمەڵایەتییەکان جێبەجێ 

ئەو کەسانەى کە پێیان وایە دەشێ میتۆدەکانى زانستى فیزیا لەسەر زانستە کۆمەڵایەتییەکان جێبەجێ بکەین. لە 

کۆتایشدا ڕەخنەکانى خۆى ئاراستەى هەردوو باوەڕى مێژووگەرایی دەکات و جەخت لەسەر ئەوە دەکاتەوە کە هەڵە 

 (.Popper,1986:1-2نى فیزیا )تێگەیشتن هەیە بۆ میتۆدەکا

مێژووگەرا وا بیردەکاتەوە ئێمە زۆر بە وردى پێشبینى خۆرگیران دەکەین، بۆچى ناکرێت و گونجاو نییە پێشبینى 

شۆڕشەکان بکەین؟ هەروەها پێیان وایە ئایدیاى بنچینەیی ئەوەیە دەکرێت پێشبینى شۆڕشەکان بکرێت وەک چۆن 

ان بکرێت. ئەرکى زانستە کۆمەڵایەتییەکان هاوتایە لەگەڵ ئەرکى زانستە گونجاو و ڕەوایە پێشبینى خۆرگیر

سروشتییەکان بۆ پێشبینى کردن. بە دیاریکراویش ئەرکى زانستە کۆمەڵایەتییەکان ئەوەیە پێشبینى پێشکەوتنە 

(. دەکرێ بڵێین ئەوە کڕۆکى میتۆدى Popper,1962:338کۆمەڵایەتى و سیاسییەکانى مرۆڤ بکەن. )

راییە، هەر بۆیە پۆپەر لە بەراییەکانى کتێبى )هەژارى مێژووگەرایی( چەند ئەنجامێک، وەک بنەمایەک بۆ مێژووگە

 ڕەتکردنەوەى مێژووگەرایی، دەخاتەڕوو کە بریتین لە: 

 ڕێرەوى مێژووى مرۆڤ بە تەواوى بە گەشەى مەعریفى مرۆڤ کاریگەرە. -١" 

 شبینى گەشەى داهاتووى مەعریفەى مرۆڤ بکەین.ناتوانین بە میتۆدێکى ئەقڵانى یان زانستى پێ -٢

 اتوانین پێشبینى ڕێڕەوى داهاتووى مێژووى مرۆڤ بکەین.ن -٣

 (.Popper,1986:viiەمە ماناى ئەوەیە دەبێت مێژوو وەک تیۆر ڕەت بکەینەوە" )ئ -٤

زیندووەکان  مێژووگەراکان ئەوە دووپات دەکەنەوە، کە کۆمەڵناسى وەک زانستى بایۆلۆژى مامەڵە لەگەڵ شتە

دەکات. لەم حالەتەشدا پێویستە لەگەڵ تاک مامەڵە نەکات، بەڵکو پێویستە لەگەڵ گشت مامەڵە بکات. واتا بنەماى باوەڕى 

. بەو مانایە تاک پێویستە لە ناو کۆمەڵ یان گروپە کۆمەڵایەتییەکان مامەڵەى (١)(Holismمێژووگەرایی گشتگەراییە )

نەش تاک بەبێ گروپ ناتوانرێت لێى بکۆڵرێتەوە. گروپى کۆمەڵایەتیش تەنها ئەم بۆچوو ی. بە پێلەگەڵ بکرێت

کۆبونەوەى ئەندامەکان نییە، بەڵکو ئەو گروپە مێژوو و پێکهاتە ونەریت و دامەزراوەى تایبەت بە خۆى هەیە و بۆ 

ونییەک دەکات لە (. پۆپەر ئاماژە بە ناڕPopper,1986:18ئەوەى لێى تێبگەین دەبێت لە مێژووەکەى شارەزا بین )

دەربڕینى وشەى )گشت(، ڕونى دەکاتەوە کە وشەى )گشت( دەکرێ بە دوو شێواز بەکار بێت، یەکەمیان: گشتیەتى بە 

ماناى هەموو خەسڵەت و شێوەکانى یەک شت، دووەمیان: تایبەتمەندى و شێوە دیارو ڕاستەقینەییەکانى شتێک. لە 

گیز ناتوانرێت ببێتە بنەما بۆ بابەتیک بۆ لێکۆڵینەوەى زانستى. ناگونجێت دیدى ئەودا گشت لە دەربڕینى خاڵى یەکەم هەر

ئێمە تێبینى گشت پارچەکانى جیهان یان گشت پارچەکانى سروشت بکەین، تەنانەت لەوانەیە نەتوانین وەسفى بچوکترین 

ئێمە تەنها وەک  پارچەى گشتێک بکەین. "بۆ نمونە ئەگەر ئەندامێکى زیندوو بگوازینەوە بۆ شوێنێکى تر، ئەوا

جەستەیەکى فیزیکى مامەڵەمان لەگەڵ کردووە بە پشتگوێ خستنى تایبەتمەندییەکانى ترى"، بە مانایەکى تر ناتوانین 

کۆنتڕۆڵى گشت بکەین یان کردارى دووبارە بنیادنانەوە بۆ گشت ئەنجام بدەین. جا ئەگەر گشتە کۆمەڵایەتییەکان یان 

تێگەیشتنى زۆر ئاڵۆز دەبێت و ناتوانین بەسەریدا زاڵ بین  قۆناغێکى مێژوویی وەربگرین، ئەوا

(Freeman,1975:21(؛)Popper,1986:76-77 .) 

                                                           
 Theبکرێت  ئەو باوەڕە لەخۆدەگرێت کە بابەتەکانى ناو زانست تایبەتمەندى )گشت(یان هەیە، ناکرێت وەک چالاکى تاکەکان مامەڵەى لەگەڵ (1)

Concise Encyclopedia of Western Philosophy,2005:166).) 

کە ئامانجیان دەستگرتن بەسەر کۆمەڵگا  (٢)(Collectivistئامانجى گشتگەرایی هاوتایە لەگەڵ باوەڕى کۆگەراکان )

و دووبارە مۆدێل بەخشینە بە کۆمەڵگا ، هەروەها ئامانجیان بە ناوەند کردن و دەست بەسەرداگرتنى هەموو کۆمەڵگایە. 

ئەو ئامانجەى مێژووگەرایی لەگەڵ کایەى سیاسەتدا ئاوێتە دەبێت، واتا پارتێک یان لایەنێکى سیاسى هەوڵى ئەوە 

ەو پێناسە یان قالبەى ئەو باوەڕى پێی هەیە بیسەپێنێت بەسەر تەواوى کۆمەڵگا و هەموو تاکەکان ناچاربکات دەدات کە ئ

کە وەک ئەو بیربکەنەوە و کار بۆ ئەو ئامانجە بکەن کە پارتەکە هەوڵى بۆ دەدات، بەمەش تۆتالیتاریزم سەرهەڵدەدات. 

ەواوى بیرکردنەوە جیاوازەکان بکوژێت و هەموان ناچار بکات بۆ نمونە: پارتى نازى لە ماوەى دەسەڵاتییدا هەوڵیدا ت

بۆ بەدیهێنانى ئەو ئامانجەى کە جێگاى سەرنجى پارتى نازییە.  جێگاى باسە مێژووگەرایی پەیوەندیی زۆر بەهێزى 

ێ لەگەڵ یۆتۆپیانیستەکان هەیە، کە هەریەک لە پلاتۆ و مارکس پێشەوایەتى دەکەن، پلاتۆ وەک کەسێکى ڕەشبین  پ

وایە، هەموو یان نزیکەى هەموو گۆڕانەکان بەرەو داڕزان و ڕوخانە، هەربۆیە  پێویستە ڕێگا لە هەموو گۆڕانەکان 

بگیرێت. لە کاتێکدا مارکس پێى وایە گۆڕانەکان بەرەو باش بوون دەچن. بەدەر لە خاڵە جیاوازیەکانیان، هەردوولا 

کس  چانسى هەڵبژاردنى کۆتایی نییە، بەڵکو چارەنوسە و هەردەبێت باوەڕیان بەوەیە کە )کۆتایی( دیاریکراوە، لاى مار

ڕووبدات، بەڵام لاى پلاتۆ دەتوانرێت بگۆڕدرێت بۆ کۆتاییەکى باش کە دەوڵەتە ئایدیالەکەیە، بە مانایەکى تر لاى پلاتۆ 

لەسەر ڕێبازى  یەک ڕێگاى دەرباز بوون هەیە ئەویش بنیادنانى دەوڵەتێکى ئایدیالە. هەروەها هەردوو لا جەخت

گشتگەرایی دەکەنەوە و سورن لەسەر ئەوەى کە دەبێت وەک گشت مامەڵەى زانستى لەگەڵ کۆمەڵگا بکرێت 

(Popper,1986:73-74 .) 

جەختکردنەوەى پۆپەر لەسەر تاک و دژایەتى بۆ گشت بەو مانایە نایە، کە تاک ناتوانێت تایبەتمەندى مێژووگەرایی 

رێ لێکۆڵینەوە لە تاکیش مۆرکى مێژووگەرایی هەبێت. وەک ئەوەى میل ئەنجامى دا، میل هەڵبگرێت. بە پێچەوانەوە دەک

پێى وایە بۆ ئەوەى لە کۆمەڵگا تێبگەین، پێویستە شۆڕبینەوە بۆ تاک و لە دەرونى تاک تێبگەین. پۆپەر لایەنى تاکیەتى 

نى تەواو بە دەرونزانى و سەیرکردنى وەک میل قبوڵ دەکات، بەڵام لایەنێکى تر ڕەت دەکاتەوە، کە بریتییە لە بایەخدا

                                                           
Advanced  Oxfordحوکمەتەوە بەڕێوەدەبردرێت ) سیستەمێکى سیاسییە، کە تیایدا  هەموو کاروبارەکان و پیشەسازى... هتد، لەلایەن (2)

Learners Dictionary,2005-2006:233.) 

بنچینەى ڕووداوەکان. پۆپەر جەخت لەوە دەکاتەوە کە ڕاستە پێویستە لە تاک تێبگەین نەک کۆمەڵ، بەڵام نەک لەسەر 

بنەماى دەرونناسى، چونکە ئەوە دواتر هاوجوت دەبێت لەگەڵ مێژووگەرایی و لێکدانەوەى دەرونیانە بۆ مێژوو دەکات 

 (.٢٤٥-٢٤٤: ٢،ب:٢٠٠٦پێشبینى ڕەوشت و دەرونى تاکیش ببێتە ئامانجى   )پۆپەر،  و لەوانەیە

بەشێک لە مێژووگەراکان پشت دەبەستن بە میتۆدى کڕۆکگەرایی، کە مانا دەبەخشێت بە شتە دیارەکان، پییان وایە 

ویستە بیگەڕێنینەوە بۆ شتەکان کڕۆکیان هەیە و گۆڕانەکانیش کڕۆکین، هەروەها بۆ ئەوەى لە هەر شتێک تێبگەین پێ

  (.Jarvie,1995:302کڕۆکەکەى، بەمەش مێژوو دەبێت بە بنچینە بۆ ئەم میتۆدە )

ژمارەیەک  لە مێژووگەراکان سورن لەسەر ئەوەى کە میتۆدى تاقیکارى ناتوانرێت بۆ زانستە کۆمەڵایەتییەکان 

یکردنەوەى هاوشێوە بە وردى دووبارە بەرهەم جێبەجێ بێت، لەبەر ئەوەى لە بوارى کۆمەڵایەتییدا ناتوانین دۆخى تاق

بێنینەوە. لە وەڵامى ئەوەدا پۆپەر ئاماژە بەوە دەکات کە ڕاستە هەندێ جیاوازى لە نێوان میتۆدى فیزیا و کۆمەڵناسى 

 هەیە، بەڵام لەگەڵ ئەوەشدا هەڵە تێگەیشتنێکى زۆر لە میتۆدى فیزیا هەیە. بە مانایەکى تر ئەوەى پێى دەوترێت )دۆخى

هاوشێوە( پەیوەستە بە جۆرى تاقیکردنەوەکە، چونکە ئەوە نەگونجاوە پێش ئەنجامدانى تاقیکردنەوە بڕیار لەسەر 

جیاوازییەکان یان دۆخى هاوشێوە بدرێت. بۆ نمونە: "دوو وایەر لەیەکەم بینیندا وەک یەک دەردەکەون، بەڵام ئەگەر 

ئەنجامەکە زۆر جیاواز دەبێت" . لە زانستى کۆمەڵایەتیش  لە ناو ئامێرێکى ئەلیکتڕۆنى شوێنەکەیان بگۆڕین ئەوە

بەهەمان شێوە دەبێت تێبینى ئەوە بکرێت کە دۆخى هاوشێوە یان جیاواز دواى تاقیکردنەوەکان بەدەست دێت، هەروەها 

پێویستە ئەو کۆسپ و تەگەرانە پشتگوێ بخرێت کە مێژووگەرا بۆ زانستى کۆمەڵایەتى دروستى دەکات بەوەى کە 

 (.Popper,1986:93-94هۆى گۆڕانەوە دۆخەکان گۆڕانیان بەسەر دادێت )بە

بابەتێکى تر کە  مێژووگەرا جەختى لەسەر دەکاتەوە ئەوەیە کە ئێمە ناتوانین کارى گشتاندن لەسەر زانستە 

بۆ ئەم بابەتە کۆمەڵایەتییەکان ئەنجام بدەین، بەڵام لە زانستە سروشتییەکان دەتوانین ئەم کارە بکەین. وەڵامى پۆپەر 

ئەوەیە کە گشتاندن هەر بۆ زانستى کۆمەڵایەتى نەگونجاو نییە، بەڵکو بۆ زانستى سروشتیش بە هەمان شێوە 

نەگونجاوە. چونکە ئێمە ناتوانین بزانین ئەو یاسایەى کە ئێمە دەیدۆزینەوە بۆ هەموو شوێنێک گونجاوە یان نا. هەروەها 

ەوە  بۆ قۆناغێکى تر یان لە شوێنێکەوە بۆ شوێنێکى تر بگۆڕین. هەربۆیە کارى دەکرێت یاسا فیزیاییەکانیش لە قۆناغێک

گشتاندن نە لە زانستى سروشتى گونجاوە نە لە زانستى کۆمەڵایەتى. واتا هەڵەیەکى گەورەیە هەر یاسایەکمان دۆزییەوە 

اسا جیهانیەکان لاى پۆپەر بیگشتێنین بەسەر هەموو جیهان یان سەردەمەکان. لەم سۆنگەیەوە ئەوەى پێى دەوترێت ی

تەنها گریمانەن و دەکرێ بگۆڕێن. هەربۆیە دەبینین لە وەڵامى ئەو پرسیارەى کە ئایا زانست وەک بوونەوەرە 

زیندووەکان دەبێتە خاوەن یاسایەکى پەرەسەندن )منداڵى و  لاوى و  پیرى(؟ ئەو دەڵێت نەخێر. بەم پێیە ئەوەى 

ەى بوونى یاسا دەکەن بۆ مێژوو و پێیان وایە ڕێرەوى مێژوو یاسایە، لاى پۆپەر لەسەردەمى میل و کۆمتەوە،  بانگەش

یاسا نین، بەڵکو دەکرێت ڕێڕەو بن، کە گریمانەیەکى کەسین و ناتوانرێت لەسەر بنەماى ئەو ڕێڕەوەش پێشبینى زانستى 

ە کۆمەڵایەتییەکانیش وەک ئەنجام بدرێت. ئەوەش لە کاتێکدایە کە مێژووگەراکان بانگەشەى ئەوە دەکەن کە زانست

فیزیا دەتوانن پێشبینى دوورمەودا بکەن، بەڵام پێشبینییەکى لەم شێوە بۆ زانستە کۆمەڵایەتییەکان نەگونجاوە، چونکە 

 وبەڵک پێشبینى دەکات و پێشبینییەکانى زانستییە، بەڵام لە زانستە کۆمەڵایەتییەکان یاسا نییە،فیزیا لەسەر بنەمای یاسا 

 (.Mardiros,1975:158(؛)Popper,1986:102,105,113لێکدانەوە کەسییە )ئەوەى هەیە 

پۆپەر لە وەڵامى مێژووگەرایی، پێشنیارى خۆى دەخاتە ڕوو. ئەو پێى وایە پێویستە وا لە زانست بڕوانین کە 

بە یەکێتى  ئامرازێکە بۆ چارەسەرکردنى ئەو کێشانەى کە لە ململانێمان لەگەڵ ژیان ڕووبەڕویان دەبین. ئەو باوەڕى

میتۆد هەیە و پێى وایە ئێمە لە ڕیگەى تاقیکردنەوە و هەڵە کردن بەرەو پێشەوە دەچین، ئەقڵگەرایی ڕەخنەیی ڕۆڵى 

(. ئەو لە جیاتى مێژووگەرایی، )تەکنەلۆژى Koertge,1972:196سەرەکى دەبینێت لە چارەسەر کردنى کێشەکان )

بەهێزى لەگەڵ شیکردنەوەى ڕەخنەیی هەیە، لاى ئەو تەکنەلۆژى  هەنگاو بە هەنگاو( پێشنیار دەکات، کە پەیوەندى

هەنگاو بە هەنگاو ڕێگاى سەرەکییە بۆ بەدەست هێنانى ئەنجامى پەسند لە زانستە سروشتى و کۆمەڵایەتییەکان. 

 ئەندازیارى کۆمەڵایەتى هەنگاو بە هەنگاو ڕۆڵى چالاک دەبینێت لە چارەسەرکردنى دۆخەکانى ئێستا. جێگاى باسە

کارى ئەندازیارى کۆمەڵایەتى هەنگاو بە هەنگاو دیزاین کردنى دەزگا کۆمەڵایەتییەکان و دووبارە بنیادنانەوەى دەزگا 

کۆنەکانە، وەک چۆن ئەندازیارى فیزیا کارى دیزاین کردنى مەکینەکان و دووبارە دارشتنەوەى مۆدیلەکان یان 

پیانیزم و  هیچ کۆتاییەک دیارى ناکات و وا بیرناکاتەوە هێزە پاراستنیانە. ئەو جیاوازە لەگەڵ مێژووگەرایی و یۆتۆ

مێژووییەکان داهاتوو دیارى دەکەن ، بەڵکو داهاتوو بە کراوەیی بە جێدێڵێت و چاوەڕێى داهاتوو دەکات و بە پەرۆشەوە 

ی کەم بکاتەوە. ئامادەیە و شێلگێرانە هەوڵى دۆزینەوەى چارەسەر دەدات بۆ کێشەکان و لە خەمى ئەوە دایە نادڵنیای

هەروەها هەنگاو بە هەنگاو دژى مێژووگەراییە، کە هەوڵدەدات شۆڕشگێرانە بارودۆخەکان چارەسەر بکات 

(Gray,1976:342(؛)Ezebuilo,2019:73 .) 

هەنگاو بە هەنگاو دژە لەگەڵ میتۆدى گشتگەرایی کە دەیەوێت دووبارە مۆدێل بە هەموو کۆمەڵگا بدات، بەڵکو پۆپەر 

وەک بنەما دەبینێت بۆ زانستى بوون و پێى وایە  پێویستە هەموو ڕوودا و دیاردە و  (١)(Individualismی )تاکگەرای

(. هەروەها یەکێکى تر لە جیاوازییەکانى Bhargava,1994:3313گروپە کۆمەڵایتییەکان تاکیانە لێى بکۆڵرێتەوە )

و دەتوانێت بە بیرێکى کراوە هەوڵى چارەسەرکردنى نێوان گشتگەرایی  و هەنگاو بە هەنگاو ئەوەیە هەنگاو بە هەنگا

کێشەکان بدات، بەڵام گشتگەرایی ناتوانێت ئەمە بکات، چونکە پێش وەختە بڕیارى ئەوەى داوە کە دووبارە 

 (.Popper,1986:69بنیادنانەوەیەکى گشتى پێویستە )

ومەتى بەریتانیا هەمان شتە لەگەڵ بەریتانیا لە وەڵامى کڕۆکگەراییدا پۆپەر دەڵێت " ناتوانین بڵێین دەزگاکانى ناو حک

لە چوار سەدەى ڕابردوو لەبەر ئەوەى هەردووکیان حکومەتن، چونکە دەزگاکانى ناوى گۆڕاون". ئەو جەخت لەسەر 

( و زاراوەکان کە بەکاردێن Descriptiveئەوە دەکاتەوە کە میتۆدى زانستە کۆمەڵایەتییەکان وەسفییە )

بە مانایەکى تر ئێمە لەگەڵ شتە بەرجەستەکان مامەڵە دەکەین نەک نادیارى یان  (٢)(nominalismڕووکەشگەراییە )

ئەودیوى شتە بینراوەکان. ئەو پێى وایە ئەگەر ئەو میتۆدە بەکاربێنین، دووبارە بۆ ناسین و تێگەیشتنى هەر شتێک 

بگەڕێینەوە بۆ مێژووەکەى، ئەوا پێویستە  دەگەڕێنەوە بۆ مێژوو، هەروەها ئەگەر بۆ ناسینى کۆمەڵەیەک یان گروپێک

ئەو چەمکانەى بەکاردێن مێژوویی بن، تەنانەت لێکۆڵینەوەیەکى کۆمەڵناسى بکەین دەبێت چەمکى مێژوویی بەکاربێنین، 

                                                           
The Shorter ) کە حەقیقەتە کۆمەڵایەتییەکان دەبێت وا سەیر بکرێن کە حەز و باوەڕ و کارى تاکەکانن میتۆدێکە، جەخت لەسەر ئەوە دەکاتەوە (1)

routledge encyclopedia of philosophy ,2005 :389). 
The Concise  تیۆرێکە کە پێى وایە شتەکانى ناو بیرکردنەوە تەنها وشەن، بە پێچەوانەى کڕۆکگەرایی کە پێى وایە شتەکان حەەقیقەتێکیان هەیە (2)

Encyclopedia of Western Philosophy,2005:270).) 

لەم حالەتەشدا زانستە کۆمەڵایەتییەکان مۆرکى مێژوویان دەبێت، لە کاتێکدا مەعریفەى مێژوویی ناتوانرێت وەک 

انستى ببینرێت، چونکە ڕووداوەکانى ناو مێژوو دەرهاویشتەى تاقیکردنەوەیەکى زانستى نین ) بنەمایەکى ز

Popper,1986:31,69,136.) 

ڕەخنەى ئەوە لە پۆپەر دەگیرێت کە هیچ کەس نەماوە باوەڕى بە مێژووگەرایی بێت، کەواتا بۆ ڕەخنەى لێبگیرێت. 

ە ئەگەرچى ژمارەى ئەو کەسانەى تا ئێستا بەرگرى لەو باوەڕە پۆپەر لە وەڵامى ئەو ڕەخنەیە ئاماژە بەوە دەکات ک

دەکەن کەم بووە، بەڵام هێشتا هەست دەکەم لە ناو لافاوى ئەو ئەندێشانە نوقم دەبم، کە بەرگرى لەو دیدە دەکەن. 

ە ئەوان هەوڵ دەدەن ئێستا بناسێنن و باسى ڕوحى سەردەم دەکەن . هەوڵدان بۆ ناسینى ئێستا، بەو مانایەى ک

 (.٥١: ٢٠٠٨ئایدۆلۆژیایەک یان کایەکى مەعریفى زاڵە، ئەوە لە خۆیدا پشتگیرى کردنى مێژووگەراییە )پۆپەر،

ئەگەر مێژووگەرایی ئەوەندە کەم و کوڕیەى هەبێت وەک پۆپەر ئاماژەى پێدەکات، ئەوا جێگاى پرسیارە کە بۆچى 

رەدا پۆپەر ئاماژە بەوە دەکات کە هۆکارى ئەوەى کە ماوە ؟ لە وەڵامى ئەم پرسیا تا ئێستا شوێنەوارى لە ناوماندا

مێژووگەرایی تا ئێستا شوێنکەوتەى هەبێت و بەشێکى زۆر لە توێژەران پەیڕەوەى لێبکەن لە کاتى ئەنجامدانى 

توێژینەوە، ئەوەیە ئەو پێشبینیانەى لەسەر بنەماى مێژووگەرایی دەکرێت  مژدە بەخش و جێگاى ئاسودەبوونى 

یەتى، بەوەى هیواو ئومێد دەبەخشێت. بە مانایەکى تر ئەو کەسە یان ئەو چینەى لە بارودۆخێکى شوێنکەوتوانەی

خراپدایە ئومێدى دەبێت بۆ باش بوونى بارودۆخى ژیانى. خاڵێکى تر بۆ لایەنگرى کردنى مێژووگەرایی ئەوەیە 

ر کەسێک دڵنیا بێت کە هەوڵ و )میتافیزیکى مێژووگەرایی( مرۆڤ دوور دەخاتەوە لە بەرپرسیاریەتى، چونکە ئەگە

کۆششیش بکات هەر ناتوانێت لە هەندێک یاسا دەربچێت ئەوا هەوڵ نادات و ملکەچى واقیعەکە دەبێت. بەڵام پێویستە 

ئەوە بوترێت کە هەندێک لە مێژووگەراکان باوەڕیان بە تواناى مرۆڤ هەیە بۆ گۆڕینى بارودۆخەکان وەک مارکس. 

انن لەو قۆناغە مێژووییانە دەربچن کە وەک یاساى سروشتى وایە بۆ ئەوان. ئەوان وا بیر بەڵام دواجار ئەوانیش ناتو

دەکەنەوە کە زانستە کۆمەڵایەتییەکان تەنها ئامانجییان پێشگۆیی مێژووییە و لە دەرەوەى ئەو ئامانجە، زانستى 

و بێهیواکانى مێژووگەرایی" کۆمەڵایەتى بە کەڵکى هیچ نایەت. پۆپەر بەو کەسانە دەڵێت "یاوەرە سەرلێشێواو 

(. یەکێکى تر لەو هۆکارانەى کە تا ئێستا مێژووگەرایی شوێنکەوتەى ماوە و تەنانەت ٢٣-٢٢:  ١،ب:٢٠٠٦)پۆپەر،

ژمارەیەکى بەرچاویش لە ڕۆشنبیران شوێنى کەوتوون  ئەوەیە کە ئەوان لەو دۆخەى تێیدا دەژین ناڕازین، یان بە 

ەى کە ناگاتە ئایدیا ڕەوشتى و خەونەکانى ئەوان. ئەوان خوازیارى جیهانێکى کەماڵن و واتایەکى تر ناڕازین لەو جیهان

 (.٢٤: ١،ب:٢٠٠٦دەیانەوێت لە ڕێگەى لایەنگیریان لە ئایدیاکانى لەم شێوە هەوڵى بەدیهێنانى بدەن )پۆپەر،

 

 

 :ئەنجام

 دیارى ناو فەلسەفەى مێژووە و بە شێوازى جیاواز لە لایەن فەیلەسوفانەوە لێکدراوەتەوە. مێژوگەرایی چەمکێکى -١

مێژووگەرایی خاوەن دوو ڕەهەندە لاى پۆپەر، یەکەمیان تیۆرییە و ئەوەى تریان میتۆدییە. مێژووگەرایی وەک  -٢

لیتاریزم دەبێتە مۆرکى سەرەکى، تیۆر دەبێتە هۆى چێ کردنى دۆخێک، کە ئازادى بیرکردنەوە قەدەغە دەکات و تۆتا

کە بڕواى بە دەستاودەست کردنى دەسەڵات بە بێ خوێن ڕشتن نییە و هەوڵدانە بۆ لە قالبدانى کۆمەڵگا و تواندنەوەى 

جیاوازییەکان و خەساندنى تاکە لە ڕووى بیرکردنەوە، بەوەى کە دەبێت هەموان وەک یەک و تاکیش وەک گشت 

ش بە کۆمەڵگاى داخراو ناوى ببەین. لە ڕووى میتۆدیەوە مێژووگەرایی ناتوانێت ئەنجامى بیربکاتەوە. دەکرێ ئەم دۆخە

پەسند لە توێژینەوەکانى بەدەست بێنێت، بەوەى لە یەک گۆشەنیگاوە دەڕوانێتە هەموو ڕووداو دیاردە و کۆمەڵگا، 

ە بنەما بۆ توێژینەوەیەکى هەروەها بەشێکى زۆریش لە مێژووگەراکان گشتیانە دەڕوانن و گشتیش ناتوانێت ببێت

زانستى، جگە لەمەش بەشێکى تریان مامەڵە لەگەڵ جیهانى بەردەست ناکەن، بەڵکو بڕوایان بە ڕۆحى شتەکان هەیە و 

 بە کڕۆک یان ڕاستەقینەى شتە بەردەستەکانى دەزانن.

ئەوان لە ڕیگەى  لە ڕاستیدا مێژووگەرایی هەر دیدى مێژووگەراکان سەبارەت بە مێژوو ناگرێتەوە. بەڵکو -٤

مێژووگەرایەوە پێناسەى هەموو ژیانیان کرد. هەر بۆیە دەتوانین بڵێین مێژووگەرایی مانا بەخشینە بە ژیان. چونکە 

 .، وە بۆ هەموو شوێنێک و هەموو ڕووداوێکەڕاڤەکانیان لەخۆگرى ڕابردوو و ئێستا و داهاتووە

ستنیشان کردنى داهاتووە، لەوەش زیاتر، کارکردنە بۆ مێژووگەرایی فۆرمێکى مەترسیدارى بیرکردنەوەیە، دە -٥

بەدیهێنانى ئەو داهاتووە بەبێ ڕەچاوکردنى ئەو ئامرازانەى کە لە بەدیهێنانیدا بەکاردێت، بەمەش هەر کارێک لە خزمەت 

ردنەوە وەڕاستگەڕانى داهاتووەکە بێـت جێگاى قبوڵە، ئەگەر توند و تیژى و کوشتنی مرۆڤیشى لێبکەوێتەوە. ئەو بیرک

تەسکە دۆخێک دێنێتە کایەوە کە فرە ڕەنگى لە کۆمەڵگا قەلاچۆ دەکات و دوژمنى هەبوونى جیاوازى بیرکردنەوە و 

 هەڵس و کەوت کردنە.

Abstract: 

Karl Raimund Popper is one of the influential and prominent philosophers in the 20th century, who had a crucial 

role in the natural and social sciences. Whatever he discussed was the subject to study and engaged many researchers 

and intellectuals in it. This thesis is another paper which shows an effective and a wide range of Popper's philosophy 

field.  

Popper`s criticism of Historicism is one of his characteristics that he is known for. In addition, it can be said that 

his two books entitled the (The poverty of Historicism, and The Open Society and It`s Enemies) have been dedicated 

to this purpose. In this thesis (Criticism of Historicism by Karl Popper), the focus is on Popper`s criticism of 

Historicism and it attempts to display his perspective on this issue objectively.  

 :ملخص

طبيعية دور بارز في العلوم ال له كان العشرين، وؤثرين في القرن مفة السو من الفلا اواحدتعتبر كارل رايموند بوبر 

ذا البحث هو أحد هلبحث، لدى الباحثين والمفكرين، والمجالات التي هي محل ا كوالاجتماعية ، لقد تحدث بوبر عن تل

 ة.عمن فلسفة بوبر مساحة واس ذتالبحوث الذي أخ

على ذلك خصص بوبر كتابين بأسم  ضلاة التي يعرف بها، وفيان نقد بوبر في التاريخانية هو أحد العلامات الرئيس

ه )النقد في تأريخانية عند كارل . في هذا البحث الذي عنوانالغرضجتمع المفتوح واعدائه( لذلك )بؤس التاريانية(،) الم

 .وعيةضوبصورة مبوبر أن يعرف وجهة نظر  احثر في التأريخانية، وقد حاول البنقد بوببوبر(، نتحدث عن 

